
SUĠĠERIMENTI 

Il-Kumitat għall-Ambjent, is-Saħħa Pubblika u s-Sikurezza tal-Ikel jistieden lill-Kumitat 

għas-Suq Intern u l-Ħarsien tal-Konsumatur, bħala l-kumitat responsabbli, biex jinkorpora s-

suġġerimenti li ġejjin fil-mozzjoni għal riżoluzzjoni tiegħu: 

– wara li kkunsidra r-Regolament (KE) Nru 178/2002 tal-Parlament Ewropew u tal-Kunsill 

tat-28 ta' Jannar 2002 li jistabilixxi l-prinċipji ġenerali u l-ħtiġijiet tal-liġi dwar l-ikel, li 

jistabilixxi l-Awtorità Ewropea dwar is-Sigurtà tal-Ikel u jistabilixxi l-proċeduri fi 

kwistjonijiet ta' sigurtà tal-ikel1, 

– wara li kkunsidra r-Regolament (UE) Nru 1169/2011 tal-Parlament Ewropew u tal-Kunsill 

tal-25 ta' Ottubru 2011 dwar l-għoti ta' informazzjoni dwar l-ikel lill-konsumaturi2, 

– wara li kkunsidra d-Direttiva 2005/29/KE tal-Parlament Ewropew u tal-Kunsill tal-

11 ta' Mejju 2005 dwar prattiċi kummerċjali żleali fin-negozju mal-konsumatur fis-suq 

intern3, 

– wara li kkunsidra l-Artikolu 17(2) tal-Karta tad-Drittijiet Fundamentali tal-Unjoni Ewropea 

dwar il-protezzjoni tal-proprjetà intellettwali, 

– wara li kkunsidra l-Avviż tal-Kummissjoni tas-26 ta' Settembru 2017 dwar l-applikazzjoni 

tal-liġi tal-UE dwar il-protezzjoni tal-konsumatur u l-ikel minħabba kwistjonijiet ta' 

differenzi fil-kwalità tal-istess prodotti – Il-każ speċifiku tal-ikel (C(2017)6532), 

– wara li kkunsidra l-ittra konġunta tar-Repubblika tal-Kroazja, ir-Repubblika Ċeka, l-

Ungerija, il-Litwanja, ir-Repubblika tal-Polonja u r-Repubblika Slovakka tat-

23 ta' Marzu 2018 lill-Kummissjoni dwar il-kwistjoni tal-kwalità dupliċi tal-prodotti fil-

kuntest tal-Patt Ġdid għall-Konsumaturi, 

– wara li kkunsidra d-diskors tat-13 ta' Settembru 2017 tal-President tal-Kummissjoni Jean-

Claude Juncker dwar l-Istat tal-Unjoni, fejn huwa enfasizza li mhuwiex aċċettabbli li f'xi 

partijiet tal-UE l-persuni jinbigħilhom ikel ta' kwalità inferjuri minn dik ta' pajjiżi oħra, 

minkejja li l-imballaġġ u d-ditta jkunu identiċi, 

– wara li kkunsidra l-konklużjonijiet tal-laqgħa tal-Kunsill Agrikoltura u Sajd tas-

6 ta' Marzu 2017, 

– wara li kkunsidra l-komunikazzjoni tal-Kummissjoni tal-11 ta' April 2018 dwar Patt Ġdid 

għall-Konsumaturi (COM(2018)0183), 

– wara li kkunsidra l-proposta għal Direttiva tal-Parlament Ewropew u tal-Kunsill dwar 

infurzar aħjar u mmodernizzar tar-regoli tal-UE dwar il-protezzjoni tal-konsumatur 

(COM(2018)0185), 

– wara li kkunsidra r-riżultati tal-istudji komparattivi mwettqa mill-awtoritajiet u l-

organizzazzjonijiet tal-protezzjoni tal-konsumatur f'diversi Stati Membri tal-UE, 

                                                 
1 ĠU L 31, 1.2.2002, p. 1. 
2 ĠU L 304, 22.11.2011, p. 18. 
3 ĠU L 149, 11.6.2005, p. 22. 

– wara li kkunsidra l-proposta tal-Kummissjoni biex tiġi aġġornata d-Direttiva 2005/29/KE 

dwar prattiċi kummerċjali żleali (UCPD) sabiex ikun espliċitu li l-awtoritajiet nazzjonali 

jistgħu jivvalutaw u jindirizzaw prattiċi kummerċjali żleali li jinvolvu l-

kummerċjalizzazzjoni ta' prodotti bħala identiċi f'diversi pajjiżi tal-UE, meta l-

kompożizzjoni jew il-karatteristiċi tagħhom ikunu differenti b'mod sinifikanti, 

– wara li kkunsidra l-interpellanza maġġuri tiegħu tal-15 ta' Marzu 2017 dwar differenzi fid-

dikjarazzjonijiet, il-kompożizzjoni u t-togħma tal-prodotti fis-swieq Ċentrali/tal-Lvant u tal-

Punent tal-UE (O-000019/2017), 

– wara li kkunsidra r-riżoluzzjoni tiegħu tal-11 ta' Ġunju 2013 dwar aġenda ġdida għall-

Politika Ewropea tal-Konsumatur1, 

A. billi r-riżultati tal-analiżijiet imwettqa f'diversi Stati Membri wrew li hemm differenzi 

sinifikanti fil-kompożizzjoni u l-kwalità ta' ċerti prodotti kkummerċjalizzati taħt l-istess 

ditta u bl-istess imballaġġ, u li huma rreklamati bl-istess mod fl-UE kollha; billi dawk id-

differenzi ħafna drabi jkunu minħabba l-użu ta' ingredjenti orħos u ta' kwalità aktar baxxa, 

ingredjenti li ta' spiss ikollhom ukoll valur nutrittiv aktar baxx; 

B. billi dawn l-analiżijiet juru wkoll li ċerti prodotti jkollhom kwantità inqas tal-ingredjent 

ewlieni, ingredjenti meqjusa li jkunu inqas tajbin għas-saħħa u ta' kwalità inferjuri, u 

ingredjenti li jkollhom togħma, konsistenza u karatteristiċi sensorjali oħra differenti; 

C. billi, fil-laqgħa tal-Kunsill Agrikoltura u Sajd imsemmija hawn fuq, diversi Stati Membri 

ppreżentaw ir-riżultati ta' studji li juru li kienu qed jinbiegħu prodotti fl-UE bl-istess isem u 

bl-istess imballaġġ iżda b'livelli differenti ta' kwalità, togħma u/jew ingredjenti differenti, u 

indikaw li din il-prattika tista' tqarraq bil-konsumaturi u toħloq kompetizzjoni żleali; 

D. billi l-prodotti tal-istess ditta jista' jkollhom karatteristiċi differenti li jirriżultaw minn fatturi 

leġittimi, bħall-preferenzi tal-konsumaturi fir-reġjuni ta' destinazzjoni, il-lokalità ġeografika 

tal-post tal-produzzjoni, ir-rekwiżiti lokali speċifiċi u d-differenzi fil-provvista tal-materja 

prima minħabba d-disponibbiltà ġeografika jew staġjonali tagħhom; 

E. billi s-sikurezza u l-kwalità tal-ikel, kif ukoll il-protezzjoni tal-konsumaturi kontra l-ingann 

huma l-ogħla prijorità; 

F. billi d-differenzi li ntwera li jeżistu fl-ingredjenti fi prodotti komparabbli jistgħu, fuq 

terminu twil, joħolqu riskju għas-saħħa tal-konsumaturi, partikolarment fil-każ ta' 

konsumaturi vulnerabbli bħat-tfal u l-persuni bi problemi djetetiċi u/jew ta' saħħa, u b'hekk 

jikkontribwixxu għal deterjorament tal-benesseri taċ-ċittadini; billi dan huwa l-każ, 

pereżempju, fejn il-livell tax-xaħam u/jew taz-zokkor ikun ogħla milli mistenni, fejn 

xaħmijiet li joriġinaw mill-annimali jiġu ssostitwiti minn xaħmijiet ta' oriġini veġetali jew 

viċe versa, fejn iz-zokkor jiġi ssostitwit minn dolċifikanti artifiċjali, jew fejn jiżdied il-

kontenut tal-melħ; billi t-tikkettar li ma jagħtix stampa ċara tal-addittivi użati jew in-numru 

ta' prodotti sostituti li jissostitwixxu ingredjenti bażiċi jqarrqu bil-konsumaturi u jistgħu 

joħolqu riskju għal saħħithom; 

G. billi m'hemm l-ebda regolament leġiżlattiv dwar il-kwalità dupliċi fil-livell tal-UE u 

għalhekk huwa impossibbli li titqabbel il-kwalità jew li jiġu identifikati każijiet ta' kwalità 

dupliċi u dan ifisser li m'hemm l-ebda strument li jista' jintuża biex tiġi rrimedjata s-

                                                 
1 ĠU C 65, 19.2.2016, p. 2. 

sitwazzjoni; billi n-nuqqasijiet fl-implimentazzjoni u l-infurzar tar-rekwiżiti applikabbli tal-

liġi dwar l-ikel tal-UE, pereżempju fit-tikkettar tal-laħam isseparat b'mod mekkaniku1 jew l-

użu tal-addittivi tal-ikel2, ġew irrappurtati b'mod regolari mis-servizzi tal-Kummissjoni 

għall-Awditi u l-Analiżi  tal-Ikel u tas-Saħħa; billi, ġeneralment, il-manifatturi tal-ikel u 

oġġetti oħra għall-konsumaturi jistgħu jieħdu vantaġġ minn interpretazzjonijiet diverġenti 

tal-leġiżlazzjoni tal-UE u/jew in-nuqqas ta' implimentazzjoni u infurzar tajba mill-

awtoritajiet kompetenti nazzjonali biex jadattaw il-prodotti tagħhom, għad-detriment tal-

konsumaturi; billi l-kontenut li jvarja ta' prodotti li huma kummerċjalizzati taħt l-istess ditta 

u bl-istess imballaġġ inaqqas il-fiduċja tal-konsumatur u jimmina r-reputazzjoni tal-qafas 

regolatorju tal-UE; 

H. billi l-preżenza ta' prodotti fis-suq uniku tal-UE li huma kkummerċjalizzati bħala identiċi 

f'diversi Stati Membri iżda li jkollhom kompożizzjoni jew karatteristiċi differenti b'mod 

sinifikanti timmina kompletament il-prinċipji bażiċi li fuqhom huwa bbażat is-suq uniku; 

billi l-konsumaturi fis-suq intern għandhom jibbenefikaw mill-istess livell ta' protezzjoni fl-

Istati Membri kollha; 

I. billi jistgħu jiġu identifikati differenzi fil-kompożizzjoni li potenzjalment jaffettwaw is-

saħħa tal-konsumaturi mhux biss f'oġġetti tal-ikel, iżda anke fil-kożmetiċi, il-prodotti tal-

iġjene u l-prodotti tat-tindif; 

J. billi l-attivitajiet tar-riformulazzjoni biex jitnaqqas il-kontenut tax-xaħam, taz-zokkor u tal-

melħ fl-ikel għadhom lura f'ħafna pajjiżi tal-Ewropea Ċentrali, tal-Lvant u tax-Xlokk; 

K. billi d-ditti għandhom impatt sinifikanti fuq il-perċezzjoni tal-prodotti mill-konsumatur, fuq 

il-valur u l-kwalità tagħhom; billi l-konsumaturi ma jistennewx minn qabel li l-prodotti tad-

ditta mibjugħa f'pajjiżi differenti tas-suq uniku jista' jkollhom karatteristiċi differenti; 

L. billi l-konsumaturi fi Stati Membri differenti, u/jew dawk li jivvjaġġaw bejn l-Istati 

Membri, ma jkunux kapaċi jevalwaw huma stess id-differenzi potenzjali fit-togħma u fil-

kompożizzjoni ta' ċerti prodotti meta dawk id-differenzi ma jiġux irreġistrati fuq it-tikketta 

tal-prodott, u għalhekk ma jkunux jistgħu jieħdu deċiżjonijiet infurmati meta jixtru, 

minħabba nuqqas ta' informazzjoni rilevanti, li jista' jfixkel l-imġiba ekonomika tagħhom; 

M. billi diversi stħarriġiet tal-opinjoni pubblika wrew li l-konsumaturi jiddejqu b'dawn id-

differenzi fil-kwalità u għalhekk iħossuhom ċittadini tat-tieni klassi tal-UE; 

1. Jilqa' l-allokazzjoni ta' EUR 2 miljun għall-iżvilupp ta' metodoloġija komuni ta' ttestjar, u l-

inklużjoni fil-baġit tal-UE għall-2018 ta' proġett pilota li għandu l-għan li jivvaluta l-aspetti 

differenti tal-kwalità dupliċi għal diversi kategoriji ta' prodotti; iħeġġeġ lill-Istati Membri u 

lill-awtoritajiet nazzjonali jieħdu sehem b'mod attiv fl-inizjattivi li għaddejjin biex jiġi 

ffaċilitat il-proċess u biex din il-metodoloġija tiġi integrata fil-prattiki tax-xogħol tagħhom; 

jenfasizza l-importanza ta' analiżi dettaljata u f'waqtha ta' prodotti tal-ikel, iżda anke ta' 

prodotti mhux tal-ikel, u jħeġġeġ lill-Kummissjoni talloka riżorsi finanzjarji bil-għan li 

jitwettaq ittestjar komparattiv matul perjodu ta' sorveljanza tas-suq ta' mill-inqas sentejn 

sabiex il-manifatturi jiġu skoraġġiti milli jużaw din il-prattika qarrieqa; 

2. Jinkoraġġixxi lill-Kummissjoni tistabbilixxi direttorat speċjalizzat taħt l-aġenzija 

kompetenti eżistenti tal-UE, bi professjonisti fil-qasam, biex iwettaq kontrolli fil-fabbriki 

                                                 
1 http://ec.europa.eu/food/audits-analysis/overview_reports/details.cfm?rep_id=76 
2 http://ec.europa.eu/food/audits-analysis/overview_reports/details.cfm?rep_id=115 

tal-manifatturi u awditi tal-fluss tal-produzzjoni sabiex jivverifika jekk il-kompożizzjoni tal-

prodott tikkorrispondix għal dik indikata mill-manifattur f'każijiet fejn jirriżulta suspett ta' 

kwalità dupliċi; jitlob lil dan id-direttorat ġdid biex jistabbilixxi pjattaforma online fil-forma 

ta' reġistru pubbliku Ewropew, li jkun sottodiviż f'taqsima waħda li tinkludi l-informazzjoni 

dwar il-prodotti kollha li jinsabu mill-awtoritajiet kompetenti li jkunu ta' kwalità dupliċi u 

taqsima oħra li tinkludi informazzjoni pprovduta volontarjament mill-manifatturi dwar il-

prodotti kkummerċjalizzati fl-UE; jenfasizza li dik l-informazzjoni għandha tkun faċilment 

aċċessibbli, għal paragun faċli, sabiex il-konsumaturi jkunu jistgħu jieħdu deċiżjonijiet 

infurmati qabel ma jixtru; 

3. Jieħu nota tal-pubblikazzjoni mill-Kummissjoni ta' metodoloġija armonizzata tal-UE għall-

għażla, il-kampjunar u l-ittestjar tal-ikel sabiex jiġu vvalutati l-karatteristiċi relatati mal-

kwalità tagħhom; jenfasizza l-impenn biex ir-riżultati tat-testijiet madwar l-UE kollha jkunu 

disponibbli sal-aħħar ta' din is-sena; jitlob lill-Membri tal-Parlament Ewropew jinvolvu 

ruħhom aktar fil-proċess; jenfasizza li, flimkien ma' metodoloġija uniformi għall-ittestjar 

tal-kwalità dupliċi ta' prodotti tal-ikel u tax-xorb, trid tiġi żviluppata wkoll metodoloġija 

uniformi għall-evalwazzjoni tar-riżultati tat-testijiet u għall-interpretazzjoni tas-sejbiet; 

4. Jilqa' d-dibattitu dwar il-kwalità dupliċi fil-Forum ta' Livell Għoli  dwar it-Titjib tal-

Funzjonament tal-Katina tal-Provvista tal-Ikel; jenfasizza l-ħtieġa li jiġu involuti kemm 

jista' jkun partijiet ikkonċernati; 

5. Jilqa' l-proposta tal-Kummissjoni li tittejjeb it-trasparenza tal-istudji xjentifiċi fil-qasam tas-

sikurezza tal-ikel b'reazzjoni għat-tħassib pubbliku, sabiex tingħata spinta lill-aċċess għall-

informazzjoni meħtieġa sabiex jittieħdu deċiżjonijiet ta' xiri appoġġjati minn valutazzjoni 

tar-riskju affidabbli u bbażata fuq ix-xjenza; 

6. Jiddispjaċih li l-Avviż tal-Kummissjoni dwar l-applikazzjoni tal-liġi tal-UE dwar il-

protezzjoni tal-konsumatur u l-ikel minħabba kwistjonijiet ta' differenzi fil-kwalità tal-istess 

prodotti mhuwiex ambizzjuż biżżejjed, peress li l-liġijiet dwar il-protezzjoni tal-

konsumaturi għandhom japplikaw għall-prodotti kollha b'mod ġenerali, u li dan l-avviż 

jipproponi passi li mhumiex biżżejjed biex jindirizzaw il-problema tal-kwalità dupliċi tal-

prodotti fis-suq uniku; jenfasizza li huwa importanti li jiġu żviluppati linji gwida u appoġġ 

ċari u effiċjenti għall-awtoritajiet tal-konsumaturi, u li tinħtieġ b'mod urġenti azzjoni 

korrettiva sabiex jiġu miġġielda l-prattiki diskriminatorji kontra l-konsumaturi; iwissi li l-

konsumaturi jeħtieġ li ma jiġux imqarrqa u jistieden lill-awtoritajiet nazzjonali tal-ikel biex 

jistabbilixxu, fuq bażi ta' każ b'każ, jekk dawn il-prattiki humiex illegali, abbażi tad-

dispożizzjonijiet tal-UCPD u l-interazzjoni tagħhom mar-rekwiżiti dwar informazzjoni 

ġusta stabbiliti fir-Regolament Nru 1169/2011 dwar l-għoti ta' informazzjoni dwar l-ikel 

lill-konsumaturi; 

7. Jinsab imħasseb dwar ir-restrizzjonijiet territorjali esperjenzati min-negozjanti meta jixtru 

oġġetti; jistieden lill-Kummissjoni tinvestiga b'mod urġenti l-prattiki żleali minn negozju 

għal negozju (B2B), bħal meta l-fornituri jisfurzaw lis-supermarkets jakkwistaw il-prodotti 

tagħhom minn fabbrika partikolari, fatt li jista' jipprevjeni lill-konsumaturi milli jixtru 

prodotti li jkunu potenzjalment ta' kwalità superjuri minn Stat Membru ieħor u jikkawża 

distorsjoni tas-suq uniku; 

8. Jinnota li l-produtturi lokali għandhom diffikultà biex jaċċessaw is-suq komuni; jistieden 

lill-Kummissjoni tiddetermina jekk il-kwalità dupliċi għandhiex riperkussjonijiet negattivi 

għall-produzzjoni lokali u reġjonali; 

9. Jenfasizza l-importanza li tiżdied is-sensibilizzazzjoni tal-konsumaturi u li jittejjeb l-aċċess 

għall-informazzjoni; jemmen li l-għoti ta' din l-informazzjoni għandu jkun obbligatorju, 

pjuttost milli sempliċement volontarju; jistieden lill-Kummissjoni u lill-korpi nazzjonali 

rilevanti biex jorganizzaw kampanji ta' komunikazzjoni għall-konsumaturi fl-UE kollha, 

b'enfasi partikolari fuq l-Istati Membri tal-Punent fejn jista' jkun hemm inqas 

sensibilizzazzjoni; jinnota li ċ-ċittadini kollha tal-UE huma affettwati minn prattiki ta' 

kwalità dupliċi, inkluż meta jivvjaġġaw bejn l-Istati Membri; jilqa' b'sodisfazzjon li xi 

manifatturi ddikjaraw li kienu se jbiddlu r-riċetti tagħhom; jitlob assigurazzjonijiet li 

kwalunkwe bidla bħal din ma twassalx għal tnaqqis tal-kwalità tal-prodott fi kwalunkwe 

Stat Membru; jenfasizza r-rwol tal-industrija fl-għoti ta' informazzjoni ċara u korretta lill-

konsumaturi fuq l-imballaġġ, kif ukoll biex jintemmu l-prattiki diskriminatorji u fl-irkupru 

tal-fiduċja tal-konsumaturi; jilqa' l-inizjattiva tal-Kummissjoni li tiffaċilita l-iżvilupp ta' 

kodiċi ta' kondotta mill-assoċjazzjonijiet tal-produtturi u tad-ditti;  

10. Jenfasizza li mhuwiex xieraq li t-togħmiet u r-riċetti tal-ikel madwar l-UE jiġu 

standardizzati, peress li b'hekk, is-swieq lokali u l-ħtiġijiet tal-konsumaturi ma jkunux 

jistgħu jibqgħu jittieħdu inkunsiderazzjoni; jenfasizza, madankollu, li d-differenzi 

sostanzjali fil-prodotti għat-trabi, bħall-ikel għat-trabi u t-tfal żgħar, ma jistgħux jiġu 

ġġustifikati abbażi ta' preferenzi tat-togħma reġjonali biss; jirrikonoxxi l-argument li 

prodotti oħra jistgħu jvarjaw f'ċerti każijiet għal raġunijiet leġittimi; jenfasizza, 

madankollu, li l-konsumaturi għandhom ikunu infurmati b'mod ċar u f'waqtu dwar 

kwalunkwe differenza; huwa tal-fehma li ikel tal-istess ditta jista' xi drabi jvarja fit-

togħma u r-riċetta minħabba ċerti kundizzjonijiet fi swieq lokali fi ħdan l-UE, u li l-użu 

ta' materja prima lokali u l-ħtieġa li jitqiesu l-liġi nazzjonali jew l-objettivi ta' 

riformulazzjoni jistgħu wasslu għal differenzi; 

11. Jenfasizza l-importanza tas-soċjetà ċivili fl-analiżi, l-ikkontestar u s-sensibilizzazzjoni fir-

rigward ta' prattiki ta' kwalità dupliċi; jitlob aktar appoġġ għal organizzazzjonijiet 

nazzjonali tal-konsumatur, partikolarment f'pajjiżi fejn għadhom relattivament dgħajfa, 

sabiex ikunu jistgħu jibnu l-kapaċità, jiżviluppaw l-attivitajiet tagħhom ta' ttestjar u 

jikkontribwixxu, flimkien mal-awtoritajiet kompetenti, għall-monitoraġġ u l-esponiment ta' 

sitwazzjonijiet ta' differenzjazzjoni żleali tal-prodotti; jitlob protezzjoni aħjar għall-

informaturi istituzzjonali u individwali fil-qasam tal-sikurezza tal-ikel u d-drittijiet tal-

konsumatur; 

12. Jenfasizza li l-argumenti li jsemmu l-preferenzi tal-konsumaturi u r-riformulazzjoni tal-ikel 

meta ma jkunux akkumpanjati minn biżżejjed informazzjoni adegwata, bħall-konformità 

mar-regoli nazzjonali rilevanti, ma jistgħu bl-ebda mod jiġġustifikaw it-tqegħid fis-suq ta' 

prodotti ta' kwalità dupliċi, minħabba l-fatt li dawn il-prodotti ma jirriflettux l-interess 

ġenerali tal-konsumaturi u li l-preferenzi tal-konsumaturi ma jiġux determinati b'mod 

trasparenti;  

13. Jirrifjuta bil-qawwa d-dikjarazzjoni li saret minn xi produtturi li l-bidliet fil-kompożizzjoni 

u/jew il-kwalità jsiru sabiex il-prezzijiet ikunu konformi mal-aspettattivi tal-konsumaturi; 

jenfasizza li diversi studji wrew li prodotti ta' kwalità inferjuri ħafna drabi jkunu ogħla mill-

kontropartijiet tagħhom ta' kwalità ogħla x'imkien ieħor fl-UE; 

14. Iqis li, fis-suq uniku, m'għandu jkun hemm l-ebda differenza, fil-prinċipju, fil-kwalità jew 

fil-valur nutrittiv bejn il-prodotti kkummerċjalizzati b'tip speċifiku u identiku ta' imballaġġ; 

jinnota li l-prodotti tal-istess ditta jista', madankollu, ikollhom karatteristiċi differenti li 

jirriżultaw minn fatturi leġittimi, bħal-lokalità ġeografika tal-produzzjoni, rekwiżiti lokali 

speċifiċi jew id-differenzi fis-sors tal-materja prima minħabba d-disponibbiltà ġeografika 

jew staġjonali tagħhom, iżda li l-konsumaturi għandhom ikunu debitament infurmati b'mod 

ċar u viżibbli fuq l-imballaġġ tal-prodott ta' kull varjazzjoni fil-kompożizzjoni u tal-

karatteristiċi meta mqabbla mar-riċetta oriġinali; jistieden lill-Kummissjoni tipproponi l-

emenda tal-leġiżlazzjoni dwar it-tikkettar tal-prodotti għal dan il-għan; 

15. Jinkoraġġixxi b'mod qawwi l-użu tal-prinċipju tal-ekonomija ċirkolari għall-imballaġġ tal-

prodotti u jenfasizza li jekk l-imballaġġ għal prodott fi Stat Membru wieħed jikkonforma 

ma' dan il-prinċipju, għandhom isiru sforzi miftiehma mill-produttur biex jiġi żgurat li dan 

ikun il-każ għall-prodotti kollha tagħhom ikkummerċjalizzati taħt l-istess ditta fl-istess tip 

ta' imballaġġ fl-UE kollha u lil hinn minnha; 

16. Jinsisti fuq l-importanza tal-kunċett ta' "prodott ta' referenza", skont liema jridu jitkejlu l-

aspettattivi tal-konsumaturi; jenfasizza li l-konsumaturi jeħtieġu jkunu infurmati b'mod 

adegwat dwar il-kompożizzjoni tal-prodotti li jixtru, sabiex ma jixtrux prodott li l-

kompożizzjoni tiegħu tkun differenti minn dik li huma jkollhom f'moħħhom; 

17. Jenfasizza li xi każijiet ta' prodotti ta' kwalità dupliċi jirriżultaw minn nuqqas ta' infurzar 

tal-liġi tal-Unjoni; jistieden lill-awtoritajiet tal-Istati Membri jinfurzaw b'mod urġenti r-

regoli eżistenti tal-UE dwar it-tikkettar tal-ikel, anke fir-rigward ta', pereżempju, laħam 

isseparat b'mod mekkaniku; 

18. Jilqa' l-inizjattivi riċenti tal-Kummissjoni biex tindirizza l-kwistjoni tal-kwalità dupliċi, 

b'mod partikolari l-aġġornament tal-UCPD fil-proposta dwar il-protezzjoni tal-konsumatur 

magħrufa bħala l-Patt Ġdid għall-Konsumaturi; jiddispjaċih, madankollu, li l-emenda 

proposta għall-Artikolu 6 tal-UCPD tista' ma twassalx għal ċertezza akbar tad-dritt; jemmen 

li l-emenda tal-Anness I tal-UCPD billi tiżdied il-prattika tal-kwalità dupliċi mal-lista s-

sewda hija l-aktar mod effettiv biex jiġu indirizzati każijiet ta' kwalità dupliċi fis-suq; 

jistieden lill-Kummissjoni tipprovdi qafas legali li jippermetti lill-konsumaturi jfittxu 

rimedju minn produtturi meta jkunu nkisru d-drittijiet tal-konsumatur; 

19. Jinnota li l-kwalità dupliċi tal-prodotti tikkonċerna mhux biss il-prodotti tal-ikel, iżda 

testendi wkoll għal ħafna setturi differenti bħal pereżempju dak tal-kożmetiċi; jitlob li jsiru 

aktar sforzi biex jiġu stabbiliti prattiki mhux diskriminatorji bejn l-Istati Membri u regoli 

għall-prodotti kollha fis-suq intern; 

20. Jenfasizza l-ħtieġa ta' leġiżlazzjoni effettiva u komprensiva b'istruzzjonijiet ċari dwar kif 

għandha tiġi indirizzata l-kwistjoni tal-kwalità dupliċi. 

